
Nagaih Krita Kedareshamaheshvara Stuti

ನಾಗೈಃ ಕೃತಾ ಕೇದಾರೇಶಮಹೇಶ್ವರಸ್ತುತಿಃ

(ಶಿವರಹಸ್ಯಾಂತರ್ಗತೇ ಭೀಮಾಖ್ಯೇ)
ನಾಗಾಊಚುಃ .
ಪಾಹ್ಯಬ್ಜಮಿತ್ರನಯನಾಮಲಭೂತಿಗಾತ್ರ
ರುದ್ರ ತ್ರಿಣೇತ್ರ ಗಿರಿರಾಜಸುತಾಕಲತ್ರ .
ಪಾತ್ರಂ ವಿಚಿತ್ರತರಮೇತದಹೋ ಪವಿತ್ರ-
ಸತ್ರಾತಿರಾತ್ರಮಖತರ್ಪಿತ ಲೋಕಯಾಶು .. 4..

ಶ್ರೀವ್ಯೋಮಕೇಶ ಸಕಲೇಶ ಮಹೇಶ ಶಂಭೋ
ಕೋಶಾವಕಾಶ ಶಶಿಶೇಖರ ಶಂಕರೇಶ .

ದೇವೇಶ ಖಂಡಪರಶೋ ಪಶುಪಾಶನಾಶ
ಪಾಹೀಶ ಮಾಮಕಧಿಯಾ ತವ ಪಾದಭಕ್ತಾನ್ .. 5..

ತಂ ಭರ್ಗಸರ್ಗಕರಣಾವ್ಯಯ ದೀನವರ್ಗಂ
ಸಂತಾರಯಾರ್ಗಲಪದಾನ್ಪರಿಮೋಚಯಾಶು .

ದೂರ್ವಾದಲಾರ್ಚಿತಪದ ತ್ರಿದಶಾರಿಗರ್ವ-
ನಿರ್ವಾಪಣಾರ್ಣವವಸಾಂಬುಜನೇತ್ರಪೂಜ್ಯ .. 6..
ಶ್ರೀಮನ್ಮೇರುಶರಾಸನ ತ್ರಿಭುವನಾಧ್ಯಕ್ಷಾಧ್ವರಾಧ್ಯಕ್ಷ ನೋ
ವೀಕ್ಷಸ್ವಾದ್ಯ ದಯಾಕಟಾಕ್ಷಲಹರೀಸಂಹಾರಿತಾಪಾದಿಕಾನ್ .

ಉಕ್ಷಾಧೀಶ್ವರಕೇತನೇಶ್ವರ ದಯಾಪಾತ್ರ ತ್ರಿಣೇತ್ರಾಧುನಾ
ಕಕ್ಷಾಣಾಂ ಚ ಪತೇ ಸುದಕ್ಷಮಖಹೃತ್ ತೂರ್ಣಂ ಪ್ರಸಾದಂ ಕುರು .. 7..

ಭೂಭೃದ್ರಾಜಕುಮಾರಿಕಾಕುಚತಟೀಪಾಟೀರಪಂಕಾಂಕಿತಂ
ರುದ್ರಾಕ್ಷಪ್ರಿಯ ಭಸ್ಮಯುಕ್ತ ನಿಟಿಲಜ್ವಾಲೋರು ಗಂಗಾಧರ .

ವೈಯಾಘ್ರತ್ವಗಲಂಕೃತಾಂಗಮಸಕೃತ್ಪಶ್ಯೇಮ ಚಿತ್ತೇ ಸದಾ
ವಿಶ್ವೇಶಾದಿಪದಪ್ರದಂ ಹರಿಶರಂ ಸಂಭಾವಯಾಮೋ ಹರ .. 8..

- -

ಸ್ಕಂದ ಉವಾಚ .

ನಾಗಾನಾಂ ಚ ಸ್ತವಂ ಶ್ರುತ್ವಾ ಕೇದಾರೇಶೋ ಮಹೇಶ್ವರಃ .
ತಲ್ಲಿಂಗಮಧ್ಯಾಚ್ಚ ತದಾ ಹ್ಯಾವಿರಾಸೀತ್ಸ್ವಯಂ ಹರಃ .. 9..

1

ನಾಗಾಜಿನೋತ್ತರಾಸಂಗಃ ಶಶಾಂಕಕೃತಶೇಖರಃ .
ಉಮಯಾ ಸಹಿತೋ ದೇವೋ ನೀಲಕಂಠಸ್ತ್ರಿಲೋಚನಃ .. 10..
ಗಂಗಾಧರಃ ಕಪಾಲಾಂಕಶೂಲಜ್ವಲನಸತ್ಕರಃ .
ತಂ ದೃಷ್ಟ್ವಾ ದೇವದೇವೇಶಂ ಸರ್ಪಾಃ ಕದ್ರೂಸಮನ್ವಿತಾಃ .. 11..
ಪ್ರಣಮ್ಯ ಚ ಮಹಾದೇವಂ ಸಂಸ್ತುವನ್ನೀಲಲೋಹಿತಂ .. 12..

- -

ನಾಗಾಃ ಉಚುಃ
ವೇದಾರ್ವ ಶರ್ವಯಮಗರ್ವಹರಾವ ಶರ್ವ-
ಕಂದರ್ಪದರ್ಪಹರ ಸರ್ಪಮಹೋರುಹಾರ .

ಅಗ್ನ್ಯಗ್ರ ಭೀಮ ಭವ ಭರ್ಗ ಸುಸರ್ಗವರ್ಗ-
ಸ್ವರ್ಗಾಪವರ್ಗದ ವಿಭೋ ತವ ಭಕ್ತಿಮಾರ್ಗಂ .. 13..

ದೂರ್ವಾದಲಾರ್ಚನಕೃತಾಂ ಭವದೀಯಲಿಂಗೇ
ಸಂಗೇಽಪಿ ಶಾಂಗನಿವಹಾಃ ಕಿಮುತಾಪಮಾರ್ಗೈಃ .
ಬಿಲ್ವೈಶ್ಚ ಪಂಕಜವರೈಃ ಕನಕೈಃ ಕದಂಬೈಃ
ಪೂಜ್ಯೇಂದುಚೂಡ ಕುಲಭೂಧರವಾಸ ಶಂಭೋ .. 14..

ವಿಶ್ವಾಧಿಕೇಶ್ವರ ಮಹೇಶ್ವರ ರಾಮಧೀರ
ಗೌರೀಮನೋಹರ ಹರಾತ್ಯಯಮಾರಮಾರ .

ಸಂಸಾರಭಾರಪರಿಹಾರಭವ ಪ್ರಸೀದ
ಶ್ರೀಶಂಕರಾವ ವರಧುರ್ಯಧರ ಪ್ರಸೀದ .. 15..

.. ಇತಿ ಶಿವರಹಸ್ಯಾಂತರ್ಗತೇ ನಾಗೈಃ ಕೃತಾ ಕೇದಾರೇಶಮಹೇಶ್ವರಸ್ತುತಿಃ
ಸಂಪೂರ್ಣಾ ..

- .. ಶ್ರೀಶಿವರಹಸ್ಯಂ . ಭೀಮಾಖ್ಯಃ ಅಷ್ಟಮಾಂಶಃ . ಅಧ್ಯಾಯಃ 26 ಶಿವಪ್ರಸಾದಃ .

4-15..

- .. shrIshivarahasyam . bhImAkhyaH aShTamAMshaH . adhyAyaH 26 shivaprasAdaH .

4-15..

Notes:

Skandaಸ್ಕಂದ narrates the scene where Nāga-sನಾಗಾಃ pray to Śivaಶಿವ, while He makes

an appearance to them and their mother Kadrū ಕದ್ರೂ.
Proofread by Ruma Dewan

